
Matseno

HIV/Aids e bile le seabe se Soro maphelong a dimilione tsa
batho ka nageng ya rena. E SwalalantSe ditShaba ka nageng
ya rena, e tlogela ditShuana tSe ntsi go ka iphepa ka botSona.
Malapa ao dihlogo tSa ona e lego bana a tlwaelegile mola
diketekete tSa baswa di amilwe ke leuba le.

Bao ba nago le HIV/Aids ba itemogela maikutlo go tloga go
pefelo le dihlong go ya go boikwelo bja go hloka thuso le tobo.
Ba tShoga go ka lahlwa le go hwa mola ditShaba ka nageng ya
rena ka moka di lebeletSane le bohloki le mathata a mahu a
bahlokomedi ba lapa ba bantsi. Ba ikwela o ka re ga gona mo ba
ka yago go hwet3a thuso le tlhohleletso.

Ka gare ga Bibele ka moka, re netefaletswa bogona bja
Modimo. Le ge bophelo bo bonala o ka re bo a re eka, ge ba
bangwe ba re furalela, gomme re ikwela re le nosi, Modimo wa
rena yo lerato o phela a botega. O na le rena ka gare ga maemo
a tlalelo kudu. Go sa SetSwe gore go direga eng, bjalo ka ge Paulo
a bolela: “ga go se se kgonago go re aroganya le lerato la Modimo
le lego mo go Jesu Kriste Mong a rena” (Baroma 8:39b).

Ge o bala dikgetho t3a ditemana t3a Bibele pukwaneng ye,
akanya ka lerato la tokollo la Modimo le ditshepiso tSa kholofelo
le khomotso go bohle bao ba tlaisSegago le go kwa bohloko.

Modimo o re rata kudukudu

Bibele e tiiSa go ba gona ga Modimo le tlhokomelo go bohle,
ntle le tthokomelo ya sebopego goba maemo a senoga goba
maemo a setShabeng. Segolo thata Bibele e senolla lerato

le Modimo yo go bolelwago ka yena mo setShabeng se se
mo hlokomologago. Jesu ka boyena o dirile lerato le ka go
Setsa bohlatse ka seo a se rutile, seo a se dirilego le ka mo

a phetsego ka gona. Orrile:

Tlang go nna bohle ba le lapisitSwego, ba le imelwago; nna
ke tlo le khutsisa. Le ithwese joko ya ka, le rutwe ke nna;
gobane ke yo bolo le wa pelo e kokobetsego; mme le tlo
hwetsa khutSo ya meoya ya lena. Gobane joko ya ka ga e robe,
morwalo wa ka ke o bohwefe.

Mateo 11:28-30

Jesu o tlile lefaseng go pholosa, e sego go ahlola

Gobane Modimo o ratile lefase gakaakaa, a ba a le nea Morwa
wa gagwe e a tswetSwego a nnosi, gore mang le mang e a
mo dumetsSego a se ke a lahlega, a be le bophelo bjo bo sa
felego. Gobane Modimo, Morwa wa gagwe ga a ka a mo
romela lefaseng gore a le ahlole; o mo romile gore lefase le
pholoswe ke yena.
E a mo dumetsego a ka se ke a lahlwa.
Johane 3:16-18a

Jesu a hlabosa lentsu a re: E a ntumelago ga se gore o dumela
nna; o dumela e a nthomilego. Le e a bonago nna, o bona e
a nthomilego. Ke tlile mo lefaseng ke le seetsa, gore mang
le mang e a ntumelago a se ke a dula leswiswing. Ge motho
a ekwa mantsu a ka, mme a se dumele, ga ke mo ahlole;
gobane ga nka ka tla go ahlola lefase, ke tlile go le pholosa.
E a nnyat$ago mme a se amogele mantsu aka, o na le se se
mo ahlolago; se se tlogo mo ahlola ka tsatsi la bofelo ke lentsu
le ke le boletSego. Gobane ga nka ka bolela ka la ka. Tate e a
nthomilego ke yena a ntaetSego tse ke di bolelago ke botsa
batho. Gomme ke tseba ge taelo ya gagwe e le bjona bophelo
bjo bo sa felego. Ke gona, ge ke bolela, ke bolela tSe Tate a
ntaetSego tSona.

Johane 12:44-50

Lerato la Jesu le akaretsa bohle

Ge Jesu a tloga moo, a bona motho e a bitSwago Mateo,
a dutse ngwakong wa lekgetho; a mmitsa a re: Ntatele!

Mateo a tsoga a mo latela.

Ya re ge Jesu a dutSe dijong ngwakong wa Mateo, gwa
tla ba lekgetho ba bantsi le badiradibe, ba dula dijong le Jesu
le barutiwa ba gagwe. Bafarisei ge ba bona fao, ba botsisa
barutiwa ba gagwe ba re: Moruti wa lena o jelang le ba
lekgetho le badiradibe?

Jesu a ba kwa, mme a re: Ballangaka ga se ba ba thabilego,
ke ba balwetsi. Yang le ithute se se bolelwago ke LentSu le le
rego: Se nna ke se ratago ke kgaugelo, ga se didimo. Gobane ga
ka tlela go bitsa ba ba lokilego gore ba sokolege, ba ke tlilego
go ba bitsa ke badiradibe.

Mateo 9:9-13

Jesu o re bitsa bagwera ba gagwe

Sehlare sa morara ke nna, makala ke bolena. E a dulago a
le mo go nna, le nna ke le go yena, o tlo enywa dienywa tse
ntsi, gobane ge le se ne nna, le ka se ke la kgona selo. Motho
ge a sa dule ale mo go nna, o lahletSwe ntle bjalo ka lekala
ge le omeletSe; motho a le topa a le lahlela mollong la swa.
Ge le dula le le go nna, le mantsu a ka ge a dula a le mo go
lena, gona le tlo kgopela se le se ratago, la se hwetsa. Se Tate
a tlogo retwa ka sona, ke ge le enywa dienywa tse ntsi, le eba
barutiwa ba ka. Ke le ratile bjalo ka ge Tate a nthatile. Dulang
le le leratong la ka. Ge le lotola melao ya ka, ke gona le dulago
le le leratong la ka, bjalo ka ge ke lototSe melao ya Tate,
ke dut3e ke le leratong la gagwe.

Ditaba tSe ke le boditse, gore lethabo la ka le be gona mo
go lena, gore lethabo la lena e be le le tletSego. Molao wa
ka So: Ratanang bjalo ka ge nna ke le ratile. Ga go e a nago le

lerato le le fetiSago la eo a gafago bophelo bja gagwe ka baka
la bagwera ba gagwe. Lena le bagwera ba ka, ge le dira tse ke
le laelago tSona. Ga ke re le bahlanka; gobane mohlanka ga a
tsebe se mong wa gagwe a se dirago. Lena, ke re le bagwera,
ka gobane ke le boditse tSohle tse ke di kwilego go Tate. Ga se
lena le ntlhaotSego; ke nna ke hlaotSego bolena, ka le bea gore
le ye le bee dienywa; mme dienywa tsa lena di dule di le gona,
gore se le kago se kgopela go Tate ka leina la ka, a le nee. Se
nna ke le laelago sona ke gore le ratane.

Johane 15:5-17

Lerato la Modimo le a re ratilego ka lona, le bonagetse ka ge
aroma Morwa wa gagwe Motswalwaesi, a tla lefaseng gore
re phele ka yena. Lerato ge le le gona, ga se ka gore ke rena re
ratilego Modimo; ke ka ge yena a re ratile a roma Morwa wa
gagwe, a ba seloba sa dibe tsa rena.

1 Johane 4:9-10

Modimo o na le rena ka mehla

Ka dinako tSe dingwe, ge re katana le go itemogela bogona bja
Modimo maemong a rena, o re netefaletSa bogona bja gagwe
bjo bo sa felego.

Modimo o na le rena ge re felela ke kholofelo

Morena ke modisi wa ka;
nka se hloke selo.
O nkhutamisa mafulong a matala;
o nkisa meetseng a makhutso.
O lapolosa moya wa ka;
o ntshepedisa mmileng wa go loka

ka baka la leina la gagwe.
Le ge nka sepela molapong
wa moriti wa lehu,
nka se boife bobe,
gobane o na le nna;
molamo wa gagwe le lepara la gagwe
di nkusa pelo.
O nkabela dijo,
manaba a ka a ntebeletse;
o ntlotsa hlogo makhura;
senwelo sa ka se tletSe wa go falala.
TSe botse fela le kgaugelo
di tlo ntatela mehla yohle ke sa phela.
Gomme ke tlo fetsa bontsi bja matsatsi
ke dutse Ngwakong wa Morena.
Psalme 23

Modimo o na le rena ge re ikwela re lekwa re hloka thuso

Morena, mola ke le tlalelong,
ka mmitsa mme a nkwa,
a ntSweletsa molaleng, yena Morena.
Morena o na le nna; ga ke boife selo;
batho ba ka ntirang?
Morena o na le nna; o a nthusa;
ke tlo bona se se tlogo dirwa ba ba
ntlhoilego.
Go khuta ka Morena ke gabotse,
go phala ge o bota batho.
Psalme 118:5-8

Yena mong o boletse a re: Nka se ke ka go lahla; nka se ke ka
go tlogela. Boka le rena re bolelago re holofetse ra re: Morena

ke Molwedi wa ka: ga ke boife selo; batho ba ka ntirang?
Bahebere 13:5b-6

Ga go seo se ka re arogantshago le lerato la Modimo

Bjale ditaba t3e re tlo di reng? Modimo ge a na le rena re sa tlo
siteletSwa ke mang? Yena, e a sa kago a tsebafa Morwa wa gagwe
wa ruri, a mo gafa ka baka la rena ka moka, a ka lesa bjang go
re nea tSohle ka yena! Bakgethwa ba Modimo ba sa tlo bewa
molato ke mang? Modimo o ba dirile ba ba lokilego. Ke mang a
kago ba lahla? Jesu Kriste 3o, e a hwilego; gomme se se fetago
seo ke ge a tsogile bahung, ke ge a le ka letsogong le letona la
Modimo mme a re rapelela. Ke mang a kago re aroganya le lerato
la Kriste? A e ka ba tlaiSo, goba tlalelo, goba go hlomarwa, goba
tlhobolo, goba kotsi, goba lerumo? Bjale ka ge go ngwadilwe
gwa thwe: Ge re bolawa, ge re sengwa dinku tsa go hlabja, re
bolaelwa wena mehla yohle. Fela, ge re le mo go tSeo tSohle, re
SetSe re fentSe moka ka eo a re ratilego. Nna ke kgodilwe ruri:
Ga go se se kgonago go re aroganya le lerato la Modimo, e ka ba
lehu goba bophelo, e ka ba barongwa goba magosi, le ge e ka ba
tSa mehleng ya bjale, goba tSe di sa tlo go tla, le ge e le maatla
mang. Le ge e ka ba tSa kua godimong, goba tsa kwa tlase, le
sebopsamang, ga go se se kgonago go re aroganya le lerato la
Modimo le lego mo go Jesu Kriste Mong a rena.

Baroma 8:31-39

Modimo o nea lerato le kamogelo
ya gagwe go bohle

Ka dinako tse dingwe, o ka kwa o ka re Modimo o go furaletse,
ga a sa go hlokomela. Fela seo se kgole le thereso. Modimo o
fiSegela go neela tebalelo le go re amogela ka lerato.

Modimo o a botega gape lerato la gagwe ke le le ntsi

Moya wa ka, reta Morenal!
TSohle tsa teng ga ka a di rete
leina lagwe le lekgethwa.

Moya wa ka, reta Morenal!
O se lebale t3e dibotse
tSe a go diretSego tsohle,

a go lebalela melato ya gago yohle;
a go fodisa malwetsi a gago ka moka,

a hlakodisa bophelo bjago moleteng,
a go apesa
botho le dikgaugelo.

0 go horisa tse dibotse ge o tsofala;
wa busetSwa bosogana boka nong.

Modirakagoloka le molao ke
Morena,
ge a ahlolela ba ba hlakiswago.
Ditsela tSa gagwe o di tsebisitse
Moshe;
Baisiraele o ba tsebisa tiro tSa gagwe.

Morena ke mogaugedi,
ke wa mabobo,
ke mosefelepelo wa botho bjo bogolo.
A ka se Iwe ka mehla,
a ka se dule a befetswe go ya go ile.
Se a re dirago sona ga se go latisa
bokgopo, ga se go lefeletsa sebe.
Ruri, botho bja gagwe bo etsa
legodimo, le le tletlolo ga lefase;
bo tiile bo ukama ba ba mmoifago.
Dikarogo tsa rena o di tlosa mo go

rena a di isa kgole, kgole boka
bohlabela bo le kgole le bodikela.
Morena o Sokelwa ba ba mmoifago
bjalo ka tatagobana ge a gaugela bana
ba gagwe.
Gobane yena o tseba lebopo le re
lego ka lona, ga a lebale ge re le lerole.

Matsatsi a motho a bjalo ka bjang;
a etsa letSoba la naga ge le tagile.

Ge phefo e le feta ka godimo,
le se hlwe le eba gona,
mme felo ga lona go se hlwe
go le tseba.

Mme botho bja Morena bo gona bo
se na mathomo le mafelo; bo ukametse
ba ba mmoifago; go loka ga gagwe go
gona go bana le bana ba bana;

go lebane le ba ba dulago e le ba
kgwerano yagwe, ba ba sa lebalego
melao ya gagwe, ba dira ka yona.

Morena, sedulo sa gagwe o se theile
kua magodimong; mme mmuso wa
gagwe o busa tse go fela.

Retang Morena, lena barongwa ba
gagwe, lena bagale ba maatla
ba go dira ka lentsu la gagwe,
ba go theetsa se a se bolelago.

Retang Morena, lena madira a
gagwe ohle, lena bahlanka ba gagwe
ba go dira tSe di mo kgahlago.

Retang Morena, lena dibopsa tsa

gagwe ka moka, tSe di lego mo go fela
mmusong wa gagwe.
Moya wa ka, reta Morena.
Psalme 103

Morena,
ke go bitsa ke le fasefase sekoting!

Mong wa ka, kwaa lentsu la ka;
tsebe ya gago a e nkwele ruri ge ke
goeletsa.

Ge wena Morena o latiSa molato,
gona go ka ema mang?

Gobane tebalelo e go wena,
gore o tle o boifse.

Ke letetse Morena. Moya wa ka o
letile. Ke holofetse lentsu la gago.

Moya wa ka o letetSe yena Mong wa
ka, o fetisa ba tiSo ya meso ge ba
lebeletse meso.

Isiraele a a holofele Morena,
gobane go Morena go ne kgaugelo,
go yena go na le pholosokgolo.

Mme yena o pholosa Isiraele
dibeng t3a gagwe tSohle.

Psalme 130

Modimo o na le wena ditlaiSegong

Bjale yena Mmopi wa gago, wena Jakobo, e a go dirilego, wena
Isiraele, o bolela o re: Se boife, gobane ke go lopolotse; ke

go biditse ka leina la gago, o wa ka. Ge o tsena gara meetse,

ke tlo ba le wena; ge o sela dinoka, di ka se ke t3a go tsea; ge

o phatsa mello, o ka se ke wa fsa, o ka se tlabolwe ke kgabo.

Gobane nna Morena ke Modimo wa gago, nna Mokgethwa
wa Isiraele, ke Mopholosi wa gago. Ke ntSha naga ya Egipita le
ya Kuse le ya Seba, ge ke rekolola wene. Ke hwetsa o ratega,
o le wa thekokgolo. Mme nna ke a go rata, ka ntsha batho le
ditShaba tSa go rekolla bophelo bja gago. Se boife, nna ke na
nago.

Jesaya 43:1-5a

Modimo ke wa bao ba lahlilwego

Ka gare ga Mangwalo a Makgethwa Modimo o bontsha
tshenywego ya go ikgetha go bafokodi — bahlologadi,
ditShiwana, bagolegwa, diotswa le bao setsShaba se ba lahlilego.

Modimo o netefatsa gore bafokodi ba a hlokomelwa

Morena Modimo wa lena ke yena Modimo wa medimo,
ke yena Morena wa marena ohle, yena Modimo e mogolo,
yo maatla, e a tShabegago, e a sa bebego sefahlogo, e
a sa amogelego seatla se kobong, Moloki kahlolong,
MoratatsShuwana le mohlologadi le modiidi, a ba nea bogobe
le dikobo. Le lena ratang badiidi, ka gobane le be le le badiidi
kua nageng ya Egipita. Morena Modimo wa gago o mmoife,
o mo direle, o mo gomarele, o ene ka leina la gagwe. Ke yena
Moretwa wa gago, Modimo wa gago, e a go diretSego tse
kgolo le tSe di tShabegago, tSe mahlo a gago a di bonego.
Doiteronomio 10:17-21

Mohlanka wa Modimo o a nyatSwa le go latolwa

Mohlanka wa ka 300, o tlo letlega a phagama a godiswa, a
ba e mogologolo. Boka mola go tShoga ba bantsi ge ba bona

fahlogo sa gago se senyegile, se se sa etSa sa motho, o se sa
swana le ngwana wa motho. Bjale o tlo tlaba tshaba tSe dintsi,
le dikgosi di tlo itshwara melomo, ge ba bona tSe ba seSogo ba
di botSwa, ge ba lemoga tSe ba seSogo ba di kwa.

Ke mang a dumetsSego taba tse re di begago, mme letsogo
la Morena le utolletSwe mang? O medile pele ga gagwe bjalo
ka lehlogedi, boka modu mo mmung o omilego. O be a se na
bokwala le letago; le ge re mmogela, o be a se na lebopo le re
kago le thabela. Monyadiwa e a lahlilwego ke banna, monna
wa dihlokofalo, wa go tsebja ka mahloko; o nyaditSwe boka
mogerulwa; ga ra ka ra mo re selo.

Jesaya 52:13 - 53:3

Jesu ka boyena o latotswe

Bahlabani ba tloga le Jesu ba mo isa lapeng la ngwako wa
kahlolo, ba mmokelela sephohla ka moka. Ba mo apesa kobo
ya matsaka, ba loga mphapahlogo ka metlwa, ba mo rwesa
wona. Ba mo lotsha ba re: Dumela, Kgosi ya Bajuda! Ba mo itia
hlogo ka lehlaka, ba mo tshwela ka mare, ba khunama ba mo
lotsha. Ya re ge ba feditSe go mo kwera ba mo apola kobo yeo
ya matsaka, ba mo apesa kobo ya gagwe, ba tSwa nae ba yo
mmapola.

Mareka 15:16-20

Tshepo ya rena go Modimo
ke ya ka morago ga lehu

HIV/Aids e re lemo3a kudu ka mahu a rena le lehu la mafelelo.
Eupsa Mangwalo a Makgethwa a tsebagatsa nnete e kgolo ya
bophelo ka morago ga lehu.

Mokutwana wa lefaseng le legae la legodimong

Ke ka baka leo re sa lapego. Le ge motho yo wa rena wa ntle a
onala, motho wa teng o fela a mpshafatswa ka mehla. Gobane
morwalonyana wo wa ditlaiSego tSa lebakanyana, e re ruisa
lehumo la letago le le sa felego, le le fetiSago tSohle. Go tlo ba
bjalo ge re sa late tSe di bonwago ka mahlo, re lata tse di sa
bonwego. Gobane tse di bonwago ka mahlo ke tsa lebaka leno
fela; mme tSe di sa bonwego ke tsa neng le neng.

Gobane re tseba gore ge mokutwana wo wa rena wa
mosasa wa mo faseng ge o phusolwa, re tlo ba le moago o
tSwago go Modimo, ntlo ya go se agwe ka diatla, e tlogo ba ya
neng le neng ya kua legodimong. Re tseba le gore ge re sa le
mokutwaneng wo, re fegelwa re hlologetswe go apeswa tsa
kua legodimong; Re se ke ra hwetSwa re hlobotse, re hwetSwe
re apere. Go bjalo, ge re sa le mosaseng wo, re sa fegelwa
re imetSwe ka ge re sa rate go apolwa; re rata go fo apeswa
gore se se hwago se metSwe ke bophelo. Gomme e are
lokiseditSego fao ke Modimo, e a re beeleditsego ka Moya.

Bjale re dula re betile pelo, re tseba gore re ba Morena, le
ge re sa agile mmeleng. Gobane re itshepelela re dumela re sa
bone. Ke re: Re betile pelo re hlologetswe gagolo go khuduga
fa mmeleng, le go yo goroga Moreneng.

2 Bakorinthe 4:16 — 5:8

Lehu le fentswe

Bjale ka ge lehu le tlile ka motho, le tsogo ya bahu e tlile ka
motho. Bjale ka ge bohle ba ehwa ka Adama, ba tlo phediswa
bohle ka Kriste. E mongwe le e mongwe o tlo ba le sebaka sa
gagwe. Thakangwaga ke yena Kriste; o tlo hlatlangwa ke bao e
lego ba gagwe mohla a tlago, gwa tlo kgono tla bofelo mohla

a tlogo busetsa Modimo Tatagwe mmuso, mohla a tlogo ba a
fedisitSe bobusi bjohle, le bogosi bjohle, le tSe maatla ka moka.

Gobane go mo swanetse ge a eba kgosi; manaba a gagwe

ka moka a be ka tlase ga nao tSa gagwe. Lenaba le le tlogo
fediSwa ya ba wa bofelo, ke lehu. Gobane tSohle di beilwe ka
tlase ga nao tSa gagwe. Ge go thwe “tSohle” di buswa ke yena,
ga se go re go balwa le e a mmeilego mmusi. Mohla tSohle di
tlogo ba di beilwe ka tlase ga nao t3a gagwe, ke mo le yena
Morwa a tlogo bewa ka tlase ga e a mmeilego mmusi wa
tSohle, gore Modimo e be yena Mobatsohlegobohle.

Sedio; ke le bot$a sephiri. Re ka se ke ra ithobalela bohle; ge
e le lebopo le Sele re tlo fiwa bohle. E tlo ba ka bjakobjako bja
panyagatee, ka moletSo wa phalafala ya bofelo; gobane e tlo
lla, bahu ba tlo tsoga ba se sa tlo bola; mme rena re tlo fiwa
lebopo le Sele. Gobane se se bolago se tlo apeswa go se bole;
se se hwago se tlo apeswa go se hwe. Mohla tsSe di bolago tse
ge di apeswa go se bole, ge di hwago tse di apere go se hwe,
ke mo go tlogo tSwelela se se boletSwego ke lengwalo le le
rego: Lehu le meditSwe ya ba phenyo. Hee Lehu! Lebola la
gago le kae! Hee Bodulabahu! Go fenya ga gago go kae! Ge e le
lebola la lehu ke sebe; mme maatla a sebe ke Molao. Gomme
a go lebogwe Modimo e a re fago go fenya ka Mong wa rena
Jesu Kriste.

Ke gona, lena banabeso baratwa! Tiang maatla, le se ke la
tekema, le tielele modirong wa Morena mo go fela, le tseba
gore go itapisa ga lena ga se ga lefela Moreneng.

1 Bakorinthe 15:21-28,51-58

Ga go sa na bohloko le lehu

Ka bona legodimo le lefsa, le lefase le lefsa. Gobane legodimo
la pele le be le tlogile le lona lefase la pele. Le lewatle ga le sa
le gona. Nna Johane ka bona Motsemokgethwa wa Jerusalema
o mofsa, ka o bona o fologa o etSwa go Modimo legodimong,

o thakgilwe wa monyalwa e a hlophiseditSwego monna wa
gagwe. Ka kwa lentsu le legolo le etSwa legodimong le re: Soo
ngwako wa Modimo mo gare ga batho; o tlo aga le bona, ya
ba setShaba sa gagwe. Mme yena mong Modimo o tlo ba le
bona e le Modimo wa bona. Mme yena Modimo o tlo phomola
megokgo ka moka mahlong a bona; le lehu le ka se hlwe le eba
gona; le ge e le manyami le dillo le bohloko, di ka se hlwe di
eba gona; gobane tsa pele di fetile.

Kutollo 21:1-4

Modimo ke yena mothopo
fela wa thereSo ya tshepo

Ka Bibeleng tshepo ke tlhagiso ye e theilwego ditshepisong

tSa Modimo go feta dikganyogo tsa dikgopolo tsSa rena. Ka go
realo, bjalo re bea tshepo ya rena go Modimo, ke gore re, re
SireletSegile ka gore re fenya tSe mpe ge re na le Modimo, gape
o re fa kabelo ya phenyo.

Modimo ke sebo sa rena le maatla a rena

Modimo ke sebo sa rena le maatla
a rena; ke Mohlakodisi,
re mo lemogile dikotsing tSe dintsi.
Re sa tlo boifang, le ge lefase le
phekgoga, le ge dithaba di tekema di
wela mawatleng,
le ge mafula a ona a duma a gasa,
le ge sehlogo sa ona se Sisinya thaba.
Noka Se; meela ya yona e thabisa
motse wa Modimo,
sekgethwa sa Ngwako wa Morena.

Morena o gare ga wona;
o ka se ke wa Sutha;
Modimo o o phalalela e sa le ka meso.

Ditshaba di a ferekana, mebuso e a
Sutha; o kwatsa lentsu la gagwe;
lefase le a tShoga.

Morena wa masaba o na le rena!
Modimo wa Jakobo
ke lentswesebo la rena.

Tlang, le bone! Se mediro ya Morena,
Mohlolatshogo faseng,

Mofedisadintwa go fihla mafelong
a lefase, Morobakamara,
Mothokgamarumo,
Motshumadikotsekamollo!

Lesetsang! Le tsebe ge Modimo
e le nna, Kokamaditshaba,
Kokamalefase.

Morena wa masaba o na le rena!
Modimo wa Jakobo ke lentswesebo la rena.

Psalme 46

Go Modimo go na le leSoko le kgaugelo

Bjale, ge re na le Moperisita e Mogolo yo mokaakaa, e a
tsenego a fihla moseo wa magodimo, yena Jesu Morwa wa
Modimo, a re tiiSeng go ipolela ka tumelo. Gobane Moperisita
e mogolo e lego wa rena, ga se a kago Sitwa go re kwela
bohloko ge re fokola; ke e a lekilwego mo go tSohle bjalo ka
rena; fela, ga a na sebe. Ke gona, a re batameleng re holofetse,
re tle madulong ao a kgaugelo, re tle re amogele tshokelo, re
hwetse kgaugelo ya go hlakodiswa lebakeng la gona.

Bahebere 4:14-16

Gomme Modimo, yena mohumi wa dikgaugelo, o re ratile
ka lerato le legolo la gagwe. Le rena ba re bego re hwetse
dikarogong, o re phedisitse gammogo le Kriste. Le bapholoswa
ka kgaugelo. Le rena o re tsositSe a re dudisa mo go tsa
magodimong ka Jesu Kriste. E be e le gore mehleng e tlogo
tla a bonagatse lehumo le legologolo la kgaugelo ka botho
bja go re tlela ka yena Kriste Jesu. Le bapholoswa ka kgaugelo
ka tumelo; ga la ka la ipholosa; e fo ba mpho ya Modimo.
Ga la ka la e bona ka mediro, gore go se be le e a kago itumisa.
Re babopsa ba gagwe bao ka Kriste ba bopetSwego mediro e
botse, ye Modimo a e buletSego tsela gore e be ye re tlogo ya
ka yona.

Baefeso 2:4-10

Letsatsi le lengwe re tlo bona gabotse

Lerato ga le fele neng le neng. Ge e le diporofeto, tSona di tlo
fela; le ona maleme a tlo goma; le tsebo e tlo fela. Gobane
tsSe re di tsebago ke diripanyana fela; le ge re porofeta, ke
diripanyana fela. Mohla go tlago tse botlalo, go tlo fela tsa
boripanyana. Mola ke sa le ngwana, ke be ke bolela boka
ngwana, ke be ke hlaologanya boka ngwana, ke eleletsa boka
ngwana. Bjale ke le monna, tsa bjana ke di fedisitSe. Ge e le
bjale re bona ka seiponi, re sa kwa ka nyepo; mohla woo re tlo
bona re lebane natSo. Se ke se tsebago bjale ke boripanyana
fela. Mohla woo ke tlo tseba moka boka le nna ge ke tsebilwe
moka. Ke moka, di Salago di le gona ke tumelo, le kholofelo le
lerato, tSe tharo tSe. Gomme se segolo mo go tSona ke lerato.
1 Bakorinthe 13:8-13

Modimo o holofetsa bophelo bjo bo sa
felego go bohle ba ba mo dumelago

Bohle ba ba tswetSwego mo lefaseng le, letsatsi le lengwe ba
swanela ke go lebana le lehu. HIV/Aids e re dira gore re phafogele
mahu a rena, fela Bibele e senola bophelo bja nama go bohle bao
ba amogetsego lerato la Modimo le go dumela go Jesu Kriste.

Jesu ke tsela, le nnete le bophelo

Dipelo tsa lena di se tShoge; dumelang Modimo, le nna

le ntumele. Ngwakong wa Tate go na le madulo a mantsi.

Ge go ka be go se bjalo, a nka be ke le boditse ka re ke ya go
le lokiSetsa sebaka? Ge ke ya go le lokisetsa sebaka, ke tlo boa
ka le tSea, gore mo nna ke lego gona le lena le be gona. Mo ke
yago le a go tseba, le tsela le a e tseba.

Gwa bolela Tomase a re: Mo o yago ga re go tsebe; mme
tsela re ka e tseba bjang?

Jesu a re: Tsela ke nna, le there3o, le bophelo. Gagoe a
tlago go Tate ge e se ka nna. Ge nna le ka be le ntsebile, le Tate
le ka be le mo tsebile. Bjale le thomile go mo tseba, gomme le
mmone.

Filipi a re: Morena, re laetSe Tatago; ke mo re tlogo wa
pelo.

Jesu are: E sa le mola ke na le lena, mme ga o eSo wa
ntseba? Filipi, e a bonego nna o bone Tate. O bolela bjang ge
o re: Re laetSe Tatago? A ga o dumele gore nna ke mo go Tate,
le gore Tate 0 mo go nna? Mantsu a ke a bolelago le lena ga ke
bolele a ka; gomme Tate e a dulago a le mo go nna, ke yena a
dirago mediro ya gagwe. Ntumeleng ge ke re: Ke mo go Tate,
Tate o go nna. Ge le sa kgone, gona le ntumele ka go bona
yona mediro. Ruri, ruri, ke a le botsa, e a ntumelago, o tlo dira
mediro ye ke e dirago, o tlo dira le e fetiSago yeo, gobane nna
ke ya go Tate. Se le se kgopelago ka Leina la ka, le ge e ka bang,

ke tlo se dira, gore Tate a be le letago ka Morwa. Ge le kgopela
selo ka leina la ka, e tlo ba nna ke se dirago.
Johane 14:1-14

Bokamoso bja rena bo
a netefatSwa go Jesu Kriste

A tla go tSa gagwe; mme ba gagwe ga ba ka ba mo amogela.
Fela, bohle ba ba mo amogetsego o ba neile maatla a go ba
bana ba Modimo.

Johane 1:11-12

Dinku tsa ke nna ke di neago bophelo bjo bo sa felego. Di ka se
ke tSa ba tsa lahlega neng le neng. Ga go e a kago di utla atleng
tSaka. Tate e a nneilego tSona ke yena Mogologobohle; mme
ga go e a kgonago go di utla seatleng sa Tate.

Johane 10:28-29

Modimo o fa khutso

Bjale, ge re lokafaditSwe ka tumelo, ke gona ge re boelantswe
le Modimo ke Mong a rena Jesu Kriste. Ke yena yo re bonego
tsela ka yena, tsela ya go fihlela kgaugelo ye re emego ka yona
re kgantsha letago la Modimo le re le holofetsego. E sego
fao fela; re kgantsha le ditlaiSego re tseba gore di tSweletsa
kgotlelelo, kgotlelelo ya tlo tSweletsa potego; potego ya tlo
tSweletsa kholofelo. Gomme kholofelo ga e lahletse, ka ge
lerato la Modimo le tSholletSwe dipelong tsa rena ka Moya o
Mokgethwa wo re o filwego.

Gobane Kriste mola a re hwela, ke ge re sa le bafokodi;
o hwetse basenyi. Go hwela moloki, e Setse e le taba ye e
nyakago go se be gona; ge e le yo botho, mohlomong motho

a ka tlema pelo a mo hwela. Gomme Modimo, lerato le a re

ratilego ka lona, o le bonagatsa ka ge Kriste a re hwela re sa

le badiradibe. Bjale, ge re le balokafadi ka madi a gagwe, a

ga se gona go tlogo kgonega ra pholoswa bogaleng ke yena?

Ge esita mola re sa le manaba ra boelanywa le Modimo ka go

hwa ga Morwa wa gagwe, bjale ge re boelantSwe le yena, a

ga se gona go tlo go kgonega gee ra pholoswa ka go phela ga

gagwe? Gomme ga se tSeo fela; re bile re kgantsha Modimo ka

Jesu Kriste mong a rena, yo re bonego poelano ka yena.
Baroma 5:1-11

Le se ke la belaela selo. Mo go kago ba le tse le di nyakago,
le di tlise pele ga Modimo ka kgopelo le ka thapelo e nago le
tebogo. Gomme khutSo ya Modimo, ye e fetago tlhaologanyo
yohle, a e boloke dipelo tsa lena le kgopolo tsa lena go
Kriste Jesu.

Bdfilipi 4:6-7

Dipelaelo tsa lena ka moka di lahleleng godimo ga gagwe,
gobane ke yena a le belaelelago.
1 Petro 5:7

DitlaiSego tSa bjale le bokamoso bja letago

A go retwe Modimo Tatago Mong wa rena Jesu Kriste, wa
go re tswala gape ka kgaugelo e kgolo ya gagwe, ra tla re ba
ba kholofelo ye e phelago ka ge Jesu Kriste a tsogile bahung,
gore re je bohwa bjo bo sa bolego, bjo bo se nago senyalo,
bjo bo sa onalego, bjo le boboleketswego legodimong, lena
ba le lotegago ka maatla a Modimo ka tumelo, gore le fihlele
pholoso ye e lokiseditSwego go tlo utollwa lebakeng la bofelo.
Ke tSona le di thabelago, le le ba go hlokofatswa
lebakanyana ge go swanetse go ba bjalo, le le melekong ya

mehutahuta; e le gore go bonale go botega ga tumelo ya lena
ya theko ye e fetago ya gauta ye e onalago le ge e lekotSwe ka
mollo, gore tumelo ya lena e hwetSwe e ratega, e tumisega,
e na le letago mohla wa ponagalo ya Jesu Kriste. Ke yena yo
le mo ratago le seSo la mmona, yo le mo dumelago le ge le
sa mmone bjale, le mo hlalalela ka lethabo le le palago go
bolelwa, le le nago le letago. Gobane le Setse le swere se
tumelo ya lena e lebago sona, pholoso ya meoya ya lena.

1 Petro 1:3-9

Jesu o rwala merwalo ya rena magetleng a gagwe

Tlang go nna bohle ba le lapisitSwego, ba le imelwago; nna
ke tlo le khutsisa. Le ithwese joko ya ka, le rutwe ke nna;
gobane ke yo bolo le wa pelo e kokobetsego; mme le tlo
hwetsa khutSo ya meoya ya lena. Gobane joko ya ka ga e robe,
morwalo wa ka ke o bohwefe.

Mateo 11:28-30

Se e lego tabataba

Gomme le bjale ke sa tiiSa ke re ke tshenyegelo, ge ke di
bapetsa le bogolo bja tsebo ya go tseba Jesu Kriste mong wa
ka; ka baka la gagwe ka re: TSeo ka moka ke tshenyegelo; ka re:
Ke maudi fela, gore ke tle ke hume ka Kriste, Ke tle ke hwetswe
ke le wa gagwe, ke se na toko ya ka e tlago ka Molao, ke na le
toko ka ge ke dumetse Kriste, toko ye ke e filwego ke Modimo
ka baka la tumelo, ka mo tseba, ka tseba le maatla a tsogo ya
gagwe, le go kopana nae mahlokong a gagwe, ke eba wa go tlo
swana nae lehung la gagwe, e le gore le nna ke fihlele go tlo
tsoga bahung.

Bafilipi 3:8-11

Dithapelo tsa kholofelo legatong
la bohle bao ba kwago bohloko

Gomme yena Morena wa khut3o a a fele a le fa khutso e
lekanelago gohle.
2 Bathesalonika 3:16

Gomme yena Modimo wa kholofelo ye a a le tlatse
lethabomoka le khutSomoka ka yona tumelo, le be ba
kholofelokgolo ka maatla a Moyamokgethwa.

Baroma 15:13

Go batho ba ba nago le HIV/Aids
le bao ba lego kgauswi le bona

Mangwalo a Makgethwa a aba ditaba tSe botse — Ditaba tSe
Botse tsa lerato le kamogelo tsa Modimo. Ka pukwaneng ye, o
hweditse mantsu a kgothatso le tlhohleletSo go tSwa Bibeleng
go bontsha gore ga o nosi.

O ka ba o hweditse gore:

e Modimo o re rata kudukudu

e Modimo o na le rena ka mehla

e Modimo o nea lerato le kamogelo ya gagwe go bohle

e Modimo ke wa bao ba lahlilwego

e Tshepo ya rena go Modimo ke ya ka morago ga lehu

¢ Modimo ke yena mothopo fela wa thereso ya tshepo

¢ Modimo o holofetsa bophelo bjo bo sa felego go bohle
ba ba mo dumelago

e Bokamoso bja rena bo a netefatSwa go Jesu Kriste

a



Ke phisego ya rena ya tshepo ya gore Mangwalo a Makgethwa
e tlo ba mothopo wa kgothatso le tshepo go bohle ba amago
ke HIV/Aids.

Mmogo a re rapeleng gore bohle bao ba tlaiSwago ke
bolwetsi bja HIV/Aids ba amogele tshepiso ya Mangwalo a
Makgethwa a tSwago ka Bibeleng a pholoso, ga go se sengwe
go dibupiwa se se ka re aroganyago le lerato la Modimo.

Go batho ba ba nago le HIV/Aids
le bao ba lego kgauswi le bona

Mangwalo a Makgethwa a fana ka molaetsa o botse,
molaetsa o botse wa lerato la Modimo le go le amogela.

Ka mo matlakaleng a, o tlo hwetsa mantsu a
kgothatso le tutuetso ya go tSwa ka Bibeleng go laetsa
gore ga o nnosi. O tlo lemoga gore:

e Modimo o re rata kudukudu

e Modimo o na le rena ka mehla

e Modimo o nea lerato le kamogelo ya gagwe
go bohle

e Modimo ke wa bao ba lahlilwego

e Tshepo ya rena go Modimo ke ya ka morago
ga lehu

¢ Modimo ke yena mothopo fela wa thereso ya
tshepo

¢ Modimo o holofetsa bophelo bjo bo sa felego go
bohle ba ba mo dumelago

e Bokamoso bja rena bo a netefatSwa go
Jesu Kriste

=
§$\ ISBN 978-0-7982-2068-2
E gatiSitSwe le go phatlalatswa ke ba
Bible Society of South Africa.
www.biblesociety.co.za.
@ BibleSA.co.za
- 977807987220682

H bl SA Bibles and audio Bibles are
iDle available on the BibleSA app.




